
					此页尚未校对




　〈繞時王驥麓川之汚封良陞職至萬餘人天順中有一衛官至二千餘人者矣或化中天下軍職至八萬餘人〉

　〈正德中遂踰十萬矣使累朝賞功皆遵　　祖宗良法夫豈宂濫至此書曰監於先王成憲其永無愆〉

韃靼太師阿魯台迎立本雅失里建文末虜主坤帖木兒

被弑鬼力赤立非元裔也部下叛之阿魯台統有其部落

至是迎立蒙古之族本雅失里而鬼力赤爲其下所戕无

剌三酋馬哈木等不附阿魯台自相仇殺乃來朝貢詔封

馬哈木爲順寧王太平爲賢義王把秃孛羅爲安樂王○

上御奉天門顧廷臣曰近日郡縣數奏水旱朕甚不寧右

通政馬麟對曰水旱出於天數堯湯之世所不免今閒一

二處有之不至大害　上曰爾此言不學故也洪範恆雨

恆暘皆本於人事不修顧侍郎方賓等曰朕與卿等皆當

修省更須擇賢守令守令賢則下民安民安於下則天應

於上麟言豈識天人感應之理

八月户部言舊定屯田賞罰例已刊著紅牌蒙　聖諭以

田工新開墾所收不能及數期三年後依紅牌例考較今

已及期當舉行之　上曰屯田固重務若徵收固重人不

能堪仍從輕例○命黔國公沐晟總兵討平交趾亂寇𥳑

定

　〈按定陳氏故官先是已歸附將遣赴京師復逮回與化州僞官鄧悉阮晏等聚衆諶作亂悉等推定爲王僭號〉

　〈紅广寇交㴘黎賊餘黨多應之其勢日盛官軍屢出無功奏請益兵遂命晟發雲南貴州四川兵數萬往征之〉

--

　〈仍命兵部尙書劉雋往對軍事〉

于闐入貢其國在肅州西南六千三百里○渤泥國王率

其妃及家屬陪臣來朝尋卒命其子襲王遣內官及行人

送還國○滿剌加入貢詔封其王西利入兒速剌爲滿剌

加國王其前未嘗通中國

　〈丘濬曰三代盛時其疆域西不盡流沙南不盡衡山東不盡東海北不盡恆山地盡卽止漢始通西域開西南〉

　〈夷皆由陸以通隋唐以來航海之使始至然皆自君長其國未有受天子命者有之肇自今日〉

是時諸番入貢者復有西洋古里國蘇門答剌國榜葛剌

國呂宋國合貓里國碟里國打回國日羅夏治國忽魯母

恩國古里班卒國甘抱里國麻林國各遣使來朝貢方物

　〈按大明會典及一統志所載永樂中入貢諸番又有婆羅國彭亨國鄰魯國小葛蘭國須文達耶國拂麻國柯〉

　〈枝國麻剌國忽魯謨斯國治納樸兒國加異勒國溜山國阿哇國南巫里國忽蘭丹國奇剌泥國夏剌北國窟〉

　〈察泥國烏涉剌踢國阿丹國魯密國彭加那國捨剌國齊八可意國坎巴夷替國左法兒國墨葛達國入答黑〉

　〈商國日落國凡三十餘國皆西洋國也〉

十月　上將廵幸北京詔曰成周營洛肇啟二都有虞勤

民尤重廵省朕君臨天下祗率彝典統馭之初已陞順天

府爲北京今海內淸寧萬民安業國家無事省方於時將

以明年二月廵幸北京命　皇太子監國朕所經之處親

王止離王城一程迎候官吏軍民于境內朝見非經過之

處毋得出境道途一切供給飲食之費皆已有備不煩于

